ЗАДАНИЯ

I тура дистанционной олимпиады по Башкирскому языку

для учащихся  9 - 11 классов (первый этап)
1. Башҡорт теле ғилеме лексикологияһы өлкәһендә эшләүсе ғалимдар һәм уларҙың төп хеҙмәттәрен атарға.

2. Текста билдәләнгән һүҙҙәр ниндәй күренешкә ҡарай? Уларҙың стилистик функцияһы нимәлә?
Был ниндәй алйот бәндәләр. “Башында аҙыраҡ аҡылы булған кеше көлгә картуф алмаштыралыр шул”. Һинән күрмәксе, көл биреп, картуф алырға барып, әҙәм көлкөһөнә ҡалып ҡайттыҡ. (“Кәмән менән Сәмән, картуф сәскән Сәлмән” әкиәте).

3. Өҙөктә билдәләгән тел күренештәре стилистик йәһәттән ниндәй лексикаға ҡарай?
Шулай уйлап алғас, Азат, ҡасырға иткәндәй, тирә-яҡҡа ҡарай башланы. ... Шунан файҙаланып, Коленька тайырға уйланы... инде сумаҙанды тотоп ысҡынырға кәрәк тип, Азат башын күтәреп ҡараһа, ни күҙе менән күрһен – ҡаршыла ғына начальник баҫып тора ине. (Ә. Бикчәнтәев “Нисә йәш һиңә, комиссар?”).

4. Текстағы билдәләнгән тел күренеше – 
Зәңгәр хыялдан яралған,

Зәңгәр һөйөүем минең.

Бөрөлгән ҡайын төҫлө

Көтә йәйҙәр килеүен. (Г. Юнысова).
5. Әҙәби телдә күплек ялғауҙары ҡайһы диалекттағыса алынған һәм улар нисә төрлө?

6. Ошо һөйләмдә һәм һүҙҙәрҙә әҙәби тел менән сағыштырылған ниндәй сиратлашыуҙар күҙәтелә һәм ул ҡайһы һөйләш өсөн характерлы: Беһтең ҡыһыл быһау ҡапҡаға һөһә лә һөһә; беһ – әҙәби телдә беҙ, беһтең – беҙҙең, һеһ – һеҙ, һеһтең – һеҙҙең, ҡыһ – ҡыҙ, ҡыһтар – ҡыҙҙар.

7. Ҡорғаҙаҡ тигән гидроним әҙәби телдәге ҡур “закваска” һәм ғаҙаҡ “йылға” һүҙҙәренән аңлатыла. Әммә ни өсөн ул Ҡурғаҙаҡ тип түгел, ә Ҡорғаҙаҡ тип әйтелә. 

8. Һүҙ башында, архаик күренеш булараҡ, б өнө урынына п өнөнөң ҡулланылыуы ҡайһы һөйләштәрҙә күҙәтелә? (Миҫалдар: пысаҡ – әҙәби телдә бысаҡ, песән – бесән, пәпәй – бәпәй, пешектәү // пешекләү – бешекләү, патша – батша һ.б.).

9. Башҡорт әҙәби теленең яңы алфавиты һәм орфографияһы ҡасан айырым китап булып баҫылып сыға?
10. 1907 йылда Ҡазанда баҫылған “Букварь для башкир” исемле хеҙмәттең авторы кем?
11. Башҡорт теленең Көнсығыш диалектын өйрәнеүсе тел белгесе.
12. Хәҙерге башҡорт телен формалаштырыусы сығанаҡтарҙы билдәләгеҙ.

13. Һүҙҙәрҙең уртаҡ мәғәнә аңлатҡан һәм башҡа мәғәнәүи өлөшсәләргә бүленмәй торған өлөшө нисек атала?

14. Теҙемдең төрөн билдәлә:
Берәүҙәр байыҡты,

Берәүҙәр бойоҡто;

Берәүҙәр иҙҙе,

Берәүҙәр түҙҙе;

Берәүҙәр майҙа йөҙҙө,

Берәүҙәр ғәмһеҙлекте һиҙҙе,

Әйтә алманы тик ғәҙел һүҙҙе  (Р. Бикбаев).
15. Һөйләмдәр бер-береһенә ниндәй лексик саралар ярҙамында бәйләнгән?

Минең донъяла иң тәү күргән нәмәм, иң тәү тойған нәмәм – үҙ әсәйемдең йөҙө, уның йыры.

Әсә йыры – донъялағы иң бөйөк йыр. Ҡалған бөтә йырҙар ҙа шунан башлана. Әгәр ҙә сәңгелдәк йыры булмаһа, моғайын, бүтән йырҙар ҙа булмаҫ ине. Ул ваҡыт, күрәһең, донъяла бәхет тә, шатлыҡ та әлегенән байтаҡҡа ҡайтышыраҡ булыр ине. Беҙ әсә йырын тиҫтәләрсә йыл үткәс тә, тормошобоҙҙоң иң ауыр һәм иң бәхетле сәғәттәрендә иҫкә төшөрәбеҙ (Ғ. Рамазанов).
16. Боҙҙай һалҡын,
Тоҙҙай әсе тулҡын

Күкрәгемә килеп һуғылды (Р. Ғарипов).

Был сағыштырыу нимәгә ҡоролған?
17. Синонимик рәттәр төркөмдәрендә доминанталарын билдәләгеҙ:

азат, бойондороҡһоҙ, ирекле, хөр;

аҙыҡланыу, ашау, ейеү, тығыныу;

ишәйеү, күбәйеү, артыу.
18. Һөйләмдә билдәләнгән һүҙҙәр ниндәй тел күренешен белдерә:

Бирермен ялтыр ғайыш,

Миңә ғулъяулығ ғайыш
Береһе – көрән, береһе – ал,

Теләгәнен һайлап ал.

19. Түбәндәге һүҙҙәр ҡайһы телдән үҙләштерелгән? 

бураҙна, һалам, һуҡа, эҫкерт, арыш, әүен, ужым.
20. Түбәндәге фразеологизмдар ниндәй стилгә ҡарай: әһәмиәткә эйә, һүҙҙә тороу, өмөт бағлау, рәхмәт йөҙөнән, асыҡ йыйылыш, бер һүҙ менән әйткәндә.
